
313
२ पतरस  

२ पतरस

१  १ यीश ुमसीह केर सेवक तथा प्रेरित शमौन पतरस केर 
ओर से उ आदमीमान केर नाम में जमेानके परमशे्वर से 

हमार जसैानेह ेविश्वास प्राप्त होह।े काहकेि हमार परमशे्वर 
आउर उद्धारकर्ता यीश ुमसीह न्यायपरू्ण हकेे।

२
 तोहरे परमशे्वर आउर हमार प्रभ ुयीश ुमसीह के जाइन 

चइुका इकार लागिन तोहरे के परमशे्वर केर कृपा आउर 
अनगु्रह अधिक से अधिक प्राप्त होक।

परमेश्वर हमरे के सोउब कुछ देईहे
३

 अपन जीवन केर लागिन आउर परमशे्वर केर सेवा केर 
लागिन जे कुछ हमरे के लग,े अपन दिव्य शक्ति केर द्वारा 
उ सब कुछ हमरे के दईेह।े काहकेि हमरे उके जानिला, 
जे अपन धार्मिकता आउर महिमा केर कारण हमरे के 
बोलाह।े ४ ऐह ेसोउब केर द्वारा उ हमरे के उ महान आउर 
अमलू्य वरदान दईेह,े जेमान के दवेेक केर उ प्रतिज्ञा कईर 
रह ेताकि उमान केर द्वारा तोहरे स्वयं परमशे्वर केर समान 
होए जावा आउर उ विनाश से बइच जावा ज ेआदमीमान 
केर बरुा इच्छामान केर कारण इ जगत में स्थित आह।े

५
 सेहसेे इकार लागिन अपन विश्वास में उत्तम गणुमान 

के, उत्तम गणुमान में ज्ञान के, ६
 ज्ञान में आत्मसंयम के, 

आत्मसंयम में धीराज के, धीराज में परमशे्वर केर भक्ति 
के, ७

 भक्ति में भाईचारा के आउर भाईचारा में प्रेम के 
उदारता से बढ़ाते चला। ८ काहकेि यदि इसोउब गणु तोहरे 
में आह ेआउर उकार विकास होवाथे होले उसोउब तोहरे के 
कर्मशील आउर सफल बनाए देंबाँए तथा उमान से तोहरे के 
हमार प्रभ ुयीश ुमसीह केर परिपरू्ण ज्ञान प्राप्त होई ९ किन्तु 
जकेार में इसोउब गणु नैख,े उमान केर में दरू-दृष्टि नैख,े 
उमान अन्धरा आहाँए। तथा उमान इके भलूाए चईुकांए 
कि उमान केर परू्व पापमान के धोवाल जाए चईुके सेके।

१०
 इकार लागिन ह ेभाईमान, इके दखेाएक केर लागिन 

आउर अधिक तत्पर रहा कि तोहरे वास्तव में परमशे्वर 
केर द्वारा बोलाल जाहा आउर चनुाल जाहा काहकेि यदि 
तोहरे इसोउब बातमान के कराला होले न कभी ठोकर 
खाबा आउर न ही गिरबा, ११

 आउर ऐसान से हमार प्रभ ु
एवम ्उद्धारकर्ता यीश ुमसीह केर अनन्त राईज में तोहरे के 
प्रवेश दईेके परमशे्वर अपन उदारता दखेाई।

१२
 ऐह ेकारण मोंय़ं तोहरे के, यद्यपि तोहरे उके जानाला 

आउर जे सच्चाई तोहरे के मिले, उकार में टिकाल भी 
आहा, इसोउब बातमान के सोभे समय याइद दिलाते 
रहबों। १३

 मोंय़ं जेखान तक इ काया में आहों, तोहरे के 
याइद दिलाएके सचते करते रहके के उचित सोचोना। 
१४

 काहकेि मोंयं इके जानोना कि मोके अपन इ काया 
के शीघ्र ह ेछोइड़ दवेेक होई। जैसान कि हमार प्रभ ुयीश ु
मसीह मोके समझाह।े १५

 इकार लागिन मोंय़ं हर यत्न 
करबों कि मोर मोइर जाएक केर पिछे भी तोहरे इसोउब 
बातमान के सोभ ेसमय याइद करेक पारबा।

हमरे मसीह केर महिमा केर दर्शन कईरीह
१६

 जेखान हमार प्रभ ुयीश ुमसीह केर समर्थ आगमन केर 
विषय में हमरे तोहरे के बताए रही, सेखान चतरुतापरू्वक 
बनाल कहानिमान केर सहारा नी लेई रही काहकेि हमरे 
तो उकार महानता केर स्वयं साक्षी हकेि। १७

 जेखान 
परमपिता परमेश्वर से उ सम्मान आउर महिमा प्राप्त 
करलक होले उ दिव्य-महिमा से विशिष्ट वाणी प्रकट 
होलाक, “इ मोर प्रिय बेटा हकेे, मोंयं इकार से खशु 
आहों।” १८

 हमरे आकाश से आवाल उ वाणी सइुन रही। 
सेखान हमरे पवित्र पर्वत में उकार सागें रही।

१९
 हमरे के भी नबिमान केर वचन में आउर अधिक 

आस्था होलाक। इकार में ध्यान दईेके तोहरे भी अच्छा 
कराथा काहकेि इ तो एकठु इजंोत हकेे, जेठु एक अन्धार 
जगह में सेखान तक चमकत आह ेजेखान तक फाजिर 
होवेला आउर तोहरे केर हृदयमान में भोर केर तारा केर 
उदय होवेला। २०

 किन्तु सोउबसे बड़का बात इ हकेे कि 
तोहरे के इके जाइन लेवेक लगे कि शास्त्र केर कोनो 
भी भविष्यवाणी कोनो नबी केर निजी विचारमान केर 
परिणाम नैख,े २१

 काहकेि कोनो मनषु्य जे कहके खोजेना, 
उकार अनसुार भविष्यवाणी नी होवेला। लेकिन पवित्र 
आतमा केर प्रेरणा से मनषु्य परमशे्वर केर वाणी बोलेना।

झूठा शिक्षक

२  १ जैसान भी आहाँए उ पवित्र आदमीमान केर बीच 
में जसैान झठूा नबी निकलत रहाँए बिलकुल वैसानेह े

झठूा नबी तोहरे केर बीच में भी प्रकट होबाँए। उमान 
घातक धारणा केर सतू्र-पात करबाँए आउर उ मालिक 

के भी नकाईर दबेाँए जेहार उमान के स्वतन्त्रता दलेाक। 
ऐसान कईरके उमान अपन शीघ्र विनाश के निमन्त्रण 
दवेाँए। २

 बहुत से आदमीमान उमान केर भोग-विलास 
केर प्रवतृ्तिमान के अनसुरण करबाँए। उमान केर कारण 
सच्चाई केर मार्ग बदनाम होई। ३ लोभ केर कारण अपन 
बनावटी बातमान से उमान तोहर से धन कमाबाँए। उमान 
केर दण्ड परमेश्वर केर द्वारा बहुत पहिले से निर्धारित 
कराल जाए चइुके। उमान केर विनाश तैयार आह ेआउर 
उमान केर प्रतीक्षा कराथे।

४
 काहकेि परमशे्वर पाप करेक वाला दूतंमान तक के 

जेखान नी छोड़लक आउर उमान के पाताल लोक केर 
अन्धार से भराल कोठरिमान में डाईल दलेाक कि उमान 
न्याय केर दिन तक हुवाँए पड़ाल रहोक।

५
 उ उ परुातन संसार के भी नी छोड़लक किन्तु नहू 

केर उ समय रक्षा केर जेखान अधर्मिमान केर संसार में 
जल-प्रलय भजेाल जाए रह।े नहू उ आठ व्यक्तिमान में 
से एकझन रह ेजे जल प्रलय से बईच रह।े धार्मिकता केर 
प्रचारक नहू उपदशे दवेात रह।े

६
 सदोम आउर अमोरा जैसान नगरमान के विनाश 

केर दण्ड दईेके राख बनाए दवेाल गेलाक ताकि अधर्मी 
आदमीमान केर सागें ज ेबातमान घटी, उमान केर लागिन 
इठु एक चतेावनी ठहरोक। ७

 उ लतू के बचाए लेलाक 
जे एकझन भला परुुष रह।े उ उद्दण्ड आदमीमान केर 
अनैतिक आचरण से दःुखी रहात रह।े ८

 उ धर्मी परुुष 
उमान केर बीच रईके दिन-प्रतिदिन जैसाम दखेात रह े
आउर सनुात रह,े उमान केर से उमान केर व्यवस्था रहित 
काममान केर कारण, उकार सच्चा आतमा तड़पत रह।े

९
 ऐसान से प्रभ ुजानेला कि भक्तमान के न्याय केर 

दिन तक कैसान बचाल जाए आउर दषु्टमान के दण्ड 
केर लागिन कैसान रखाल जाएला सेके। १०

 विशेष 
कईरके उमान के जेमान अपन पापपरू्ण प्रकृति केर बरुा 
वासनामान केर पीछे चलेना आउर प्रभ ुकेर प्रभतुा के 
घणृा करेना।

इमान अपन में घमान्ड करेना। इमान महिमावान केर 
अपमान करेक लागिन भी नी डराएना। ११

 जब कि इ 
सोरगदतू जमेान शक्ति आउर सामर्थ्य में इ आदमीमान से 
बड़का आहाँए, प्रभ ुकेर सामने उमान में कोनो निन्दापरू्ण 
दोष नी लगाएना।

१२
 किन्तु इ आदमीमान तो विचारहीन पशमुान केर 

समान आहाँए जमेान अपन सहजवतृ्ति केर अनसुार काम 
करेना। जेमान केर जनमें इकार लागिन होवेला कि उमान 
के धाराल जाओक आउर मोराए दवेाल जाओक। उमान 

उ विषयमान केर विरोध में बोलेना, जेमान केर बारे में 
उमान अबोध हकेाँए। जैसान पश ुमोराए दवेाल जाएला, 
वैसानेह ेइमान के भी नष्ट कईर दवेाल जाई। १३

 इमान के 
बरुाई केर बदला बरुाई से मिली। दिन केर इजंोत में भोग-
विलास करेक इमान के आच्छा लगेला।

इमान लज्जापूर्ण धब्बा हेकाँए। इ आदमीमान 
जेखान तोहरे केर सागें उत्सवमान में सम्मिलित होवेना 
होले १४

 इमान सोभ ेसमय कोनो ऐसान स्त्री केर ताक में 
रहनेा जेकार सागें व्यभिचार कराल जाए सकाए। ऐसान 
से इमान केर आँइख पाप करेक से लाज नी लगेला। 
इमान अस्थिर आदमीमान के पाप केर लागिन फुसलाए 
लेवेना। इमान केर मन परूा लालच केर आदी आह।े 
इमान अभिशाप केर बेटा हकेाँए।

१५
 सीधा-सादा रास्ता के छोईड़के इमान भटईक 

जाहाँए। बओर केर बेटा बिलाम केर रास्ता में इ 
आदमीमान अग्रसर आहाँए; बिलाम, जेके बंदी केर 
मज़दरूी प्यारा रह।े १६

 किन्तु उकार बरुा काममान केर 
लागिन एकठु गदह, जे बोईल नी सकेला, मनषु्य केर 
वाणी में बोललक आउर उके डाँटलक धमकालक 
आउर उ नबी केर उन्मादपरू्ण काम करेक से रोकलक।

१७
 इ झठूा उपदशेक मान सखूा पानी केर स्रोत हकेाँए 

तथा ऐसान पानी रहित बादल हकेाँए जेके तफूान उड़ाए 
लेई जाएला। इमान केर लागिन सघन अन्धकारपरू्ण 
जगह निश्चित कराल जाएह।े १८

 इमान उमान के जेमान 
भटकल मान से बइच निकलेक केर एखान शरुु कराथाँए, 
अपन व्यर्थ केर अहकंारपरू्ण बातमान से उमान केर 
भौतिक वासनापरू्ण इच्छामान के जगाए के भलाई पथ 
से डिगवाई लेवेना। १९

 इ झठूा उपदशेकमान उमान के 
छुटकारा केर वचन दवेेना। काहकेि कोनो व्यक्ति जे उके 
जीत लेवेला, उ उकरे दास होए जाएला।

२०
 सेहसेे यदि इमान हमार प्रभ ुएवं उद्धारकर्त्ता यीश ु

मसीह के जाईन लेवेक आउर संसार केर खोट से बइच 
निकलेक केर पिछे भी फिर से उमान में फंईस के हाईर 
जाहाँए, तो उमान केर लागिन उमान केर इ पिछे केर 
स्थिति, उमान केर पहिला स्थिति से बहुत बरुा आह े
२१

 काहकेि उमान केर लागिन येह ेअच्छा रह ेकि उमान इ 
धार्मिकता केर मार्ग के जाईने नी पाताँए बजाय इकार कि 
जे पवित्र आज्ञा उमान के दवेाल जाए रह,े उके जाईनके 
उकार से मुखँ फेईर लेताँए। २२

 उमान केर सागें तो वैसानेह े
घटी जैसान कि उ सच्चा कहावतमान में कहाल जाह े
: “कुकुर अपन उल्टी ठिन ह े घरेुला।” a आउर “एक 
a २:२२  उद्धरण नीति. २६:११

नहलाल सअुरनी कीचड़ में कादो लगाएक केर लागिन 
फिर घईुर जाएला।”

यीशु फिर आवी

३  १ ह े प्यारे सगींमान, एखान इ दसुरा चिठ्ठी हकेे 
जेके मोंय़ं तोहार लागिन लिखाथों। इ दनुों चिठ्ठी 

में उसोउब बातमान के याइद दिलाएके मोंय़ं तोहरे केर 
पवित्र हृदयमान के जगाएक केक जतन कईरों, २

 ताकि 
तोहरे पवित्र नबीमान केर द्वारा अतीत में कहाल 
वचनमान के याईद करा आउर हमार प्रभ ुतथा उद्धारकर्त्ता 
केर आदशेमान के, जेके तोहरे के प्रेरितमान केर द्वारा 
दवेाल जाह,े ध्यान रखा।

३
 सोउबसे पहिले तोहरे के इके जाईन लेवेक लगी कि 

अंतिम दिन में स्वेच्छाचारी हसँी उड़ाएक वाला हसँी 
उड़ाते आबाँए ४ आउर कहबाँए, “का होलाक उकार फिर 
से आवेक केर प्रतिज्ञा केर? काहकेि हमार परू्वज मान 
तो चईल गेलाँए। लेकिन जेखान से सषृ्टि बइने, हर बार, 
वैसानेह ेकेर वैसानेह ेचलते आवाथे।”

५
 किन्तु जेखान उमान इ आक्षेप करबाँए होले उमान 

इके भलूाए जाबाँए कि परमेश्वर केर वचन केर द्वारा 
आकाश यगु-यगु से विद्यमान आह ेआउर पथृ्वी पानी 
में से बनलक आउर पानी में स्थिर आह,े ६ आउर इकरे से 
उ यगु केर संसार जल प्रलय से नष्टों होए गेलाक। ७ किन्तु 
इ आकाश आउर इ धरती जे आइज अपन अस्तित्व में 
आह,े ओह ेआदशे केर द्वारा अग्नि केर द्वारा नष्टो होवेक 
केर लागिन सरुक्षित आह।े इसोउब के उ दिन केर लागिन 
रखाल जाथे जेखान अधर्मी आदमीमान केर न्याय होई 
आउर उमान के नष्टो कईर दवेाल जाई।

८
 लेकिन प्यारे सगींमान! इ एकठु बात के न भलूाबा: 

प्रभ ुकेर लागिन एक दिन हज़ार साल केर बराबर आह े
आउर हज़ार साल एक दिन जैसान आह।े ९

 प्रभ ुअपन 
प्रतिज्ञा परूा करेक में दरेी नी लगलेा। जसैान कि के केमान 
सोचनेा। लेकिन उ हमारे प्रति धीरज रखलेा काहकेि उ 
कोनो भी व्यक्ति के नष्टो नी होवेक दके खोजलेा। लेकिन 
उ तो चाहलेा कि सोभ ेकोई मन फिराव केर ओर बढ़ोक।

१०
 किन्तु प्रभ ुकेर दिन चपुके स ेचोर केर रकाम आवी। 

उ दिन एकठु भयंकर गर्जना केर सागें आकाश विलीन 
होए जाई आउर आकाशीय पिड आगनु में जईलके नष्टो 
होए जाई तथा इ धरती आउर इ धरती केर सोभ ेवस्तुमान 
जईल जाई। a ११

 काहकेि जेखान इ सोभ ेवस्तुमान ऐसान 
से नष्टो होवेक वाला आह ेहोले सोचा तोहरे के का 
रकाम केर बनेक लगी? तोहरे के पवित्र जीवन जीएक 
लगी, पवित्र जीवन जे परमेश्वर के अर्पित आह ेतथा 
सोउब रकाम केर उत्तम काम करेक लगी। १२

 आउर तोहरे 
परमेश्वर केर दिन केर बाट जोहके लगे आउर उ दिन 
के लानेक केर लागिन प्रयत्नशील रहके लगे। उ दिन 
केर आते ही आकाश आगनु में जाईल के नष्टो होए 
जाई आउर आकाशीय पिण्ड उ ताप से पिघईल उठी। 
१३

 किन्तु हमरे परमेश्वर केर वचन केर अनसुार ऐसान 
नौतनू आकाश आउर नौतनू धरती केर बाट जोहाथि जहाँ 
धार्मिकता निवास करेला।

१४
 इकार लागिन ह े प्रिय सगींमान, काहकेि तोहरे 

इसोउब बातमान केर बाट जोहाथा, परूा यत्न करा कि 
प्रभ ुकेर दृष्टि में आउर शांति में निर्दोष आउर कलंक 
रहित पावाए जाबा। १५

 हमार प्रभ ुकेर धीरज केर उद्धार 
के समझा। जैसान कि हमार प्रिय भाई पौलसु परमशे्वर 
केर द्वारा दवेाल विवेक केर अनसुार तोहरे के लिख 
रह।े १६

 अपन अन्य सोभ ेचिठ्ठी केर समान उ चिठ्ठी में उ 
इसोउब बातमान केर विषय में कईह।े उ चिठ्ठी में कुछ 
बातमान ऐसानेह ेआह ेजेकार समझेक कठिन आह।े 
अज्ञानी आउर अस्थिर आदमीमान उकार अर्थ के अनर्थ 
करेना। दोसरे शास्त्रमान केर सागें भी उमान ऐसानेह े
करेना। ऐसान से उमान अपन ह ेगोढ़ में कुल्हाड़ी मारेना।

१७
 सेहसेे ह े प्रिय सगींमान, काहकेि तोहरे के इसोउब 

बातमान पहिले से ह ेपता आह ेइकार लागिन सावधान 
रहा कि तोहरे बरुाइमान आउर व्यवस्थाहीन आदमीमान 
केर द्वारा भटकए के अपन स्थिर स्थिति से डिग न जावा। 
१८

 लेकिन हमार प्रभ ुतथा उद्धारकर्ता यीश ुमसीह केर 
अनगु्रह आउर ज्ञान में तोहरे आगे बढ़ते जावा। एखान 
आउर अनन्त समय तक उकार महिमा होते रहोक।

a ३:१० वस्तुमान जईल जाई  पहिले केर कोनो यनूानी 
प्रतिमान में आह,े “पा लेवाल जाई,” आउर कोनो में आह,े 
“विलीन होए जाई।”




